
ᐅᑉᓛᑦᓯᐊᖅ, ᑐᙵᓱᒋᑦᓯ, ᐃᓕᑕᕐᓇᑯᓂ ᐅᐱᒋᕙᑉᓯ ᑲᑎᒪᑦᓯᐊᖅᑐᒃᓴᐅᓚᐅᖅᐳᓯ 

 ᓇᓕ ᑕᑉᑕᖁᑦ ᑯᓱᒐᐅᔪᖓ, ᐊᑖᑕᒪ ᐊᓈᓈᓂᒃ ᐊᑎᖃᖅᑐᖓ.   

ᖁᔭᓕᓪᓚᕆᒃᐳᖓ ᑐᙵᓱᑎᑕᐅᒐᒪ ᐅᖃᓪᓚᖁᔭᐅᑉᓗᖓ ᐅᑉᓛᖅ.  ᑲᑎᒪᔨᓯ ᐊᖅᑭᒃᓱᐃᔨᑦ ᒪᑦᓇ.   

ᐃᓕᓐᓂᐊᖅᑎᑦᓯᔨᐅᑉᓗᖓ ᐃᓕᓯᒪᔭᒃᑲ, ᑲᒥᓴᓅᓕᖅᑎᓪᓗᖓ ᐊᒻᒪ ᑭᑉᒐᖅᑐᖅᑎᒋᔭᐅᑉᓗᖓ 

ᓄᓇᕗᒥᐅᓄᑦ, ᐊᒃᑐᖅᑕᐅᓯᒪᑦᓯᐊᖅᐳᖓ ᐅᖃᓪᓚᖁᔭᐅᓂᒻᓂᒃ.  

ᑲᑎᒪᔫᓂᖃᑕᐅᓱᐊᑦᓚᕆᓚᐅᕋᓗᐊᖅᑐᖓ ᐊᔪᕐᓇᓚᐅᕐᒪᑦ ᐃᓕᓐᓂᐊᕐᓂᓕᕆᓂᖅ 

ᖁᕕᐊᒋᓪᓚᕆᒃᑲᒃᑯ ᑐᓵᔪᒪᓐᓇᕐᓚᑦ ᐱᐅᓯᕚᓪᕆᑎᒃᓴᓂᒃ ᐱᕚᓪᓕᕈᑎᒃᓴᓂᒃ.   

ᐱᓪᓚᕆᐅᓇᓱᒋᒐᑉᑯ ᑲᑎᒪᓂᖅ ᐃᓕᑦᓯᕐᔪᐊᕐᓇᕋᓱᒋᒐᑉᑯ.  ᖃᐅᔨᒪᓂᕆᔭᓯ ᐊᑐᖅᓯᒪᔭᓯ 

ᐃᓕᓐᓂᐊᖅᑎᑦᓯᔨᐅᑉᓗᓯ ᐱᒻᒪᕆᐅᖕᒪᑦ ᐃᑲᔪᕐᓂᖃᕐᔪᐊᕐᒪᑦ ᐃᓕᓐᓂᐊᖅᑎᑦᓯᔨᐅᖃᑎᖕᓄᑦ 

ᐊᒃᑐᐃᓂᖃᕐᔪᐊᖅᑎᓪᓗᓯ ᐃᓕᓐᓂᐊᖅᑐᓂᒃ.  ᓇᓗᓇᙱᑦᑐᖅ ᐱᕚᓪᓕᕐᔪᐊᕐᓂᐊᓕᕐᒥᔪᓯ ᐅᑎᕈᑉᓯ 

ᐃᓕᓐᓂᐊᕐᕕᑉᓯᓐᓄᑦ. 

ᐱᓕᕆᖃᑎᒌᒃᓗᑕ ᑭᓯᐊᓂᓪᓚᕆᐅᖕᒪᑦ ᐱᕚᓕᖁᔨᒍᑉᑕ ᐃᓕᓐᓂᐊᕐᓂᐅᑉ ᒥᒃᓵᓄᑦ.  

ᓴᙱᑦᑎᑦᓯᒃᑲᓐᓂᕈᒪᑐᐊᕈᑉᑕ ᐃᓅᓂᑉᑎᓐᓂᒃ ᐃᓖᓐᓂᐊᕐᕕᖕᓂ ᑲᔪᓯᖁᔨᒍᑉᑕ ᐅᖃᐅᓯᑉᑎᓐᓂᒃ, 

ᐃᓪᓕᖅᑯᓯᑉᑎᓐᓂᒃ ᐱᖅᑯᓯᑉᑎᓐᓂᒃ ᐸᕐᓇᐃᓂᐊᕈᑉᑕᓗ ᐃᓕᓐᓂᐊᖅᑐᖁᑎᕗᑦ 

ᓯᕗᓂᒃᓴᖃᑦᓯᐊᖁᒍᑉᑎᒍ. 

ᑲᑎᒪᓂᖅᓯ, ᖃᓂᕐᕋᖅᑎᑦ: ᕿᒻᒥᓄᑦ ᒪᓕᒃᑕᐅᔪᖅ ᓯᕗᒻᒧᐊᑦᓯᐊᖁᑉᓗᒍ 

ᓲᕐᓗ ᐊᖓᔪᖅᑳᕗᑦ ᖃᓂᕐᕋᖅᑎᒋᒐᑉᑎᒍ, ᐃᒡᕕᑦᑕᐅᖅ ᐃᓕᓐᓂᐊᖅᑎᑦᓯᔨᐅᑉᓗᑎᑦ 

ᖃᓂᕐᕋᖅᑎᐅᔪᑎᑦ.  ᐃᓕᓐᓂᐊᖅᑎᑕᑎᑦ ᐃᓕᖕᓂᑦ ᐃᓕᑉᐸᓪᓕᐊᔪᑦ, ᑕᓯᐅᖅᑕᑎᑦ, ᐅᖃᐅᔾᔪᒐᑎᑦ, 

ᐃᓱᒪᓕᐅᕈᓐᓇᖅᑎᑕᑎᑦ ᐅᒃᐱᕆᔭᕐᓂᒃ.  ᓄᑕᖅᑲᑦ ᐃᓕᓐᓂᐊᖅᑎᑕᑎᑦ ᐃᓅᓯᖏᓐᓂᒃ ᐊᒃᑐᐃᔪᑎᑦ, 

ᐃᓅᓯᓗᒃᑖᖓᓄᑦ ᐃᑲᔪᕐᓂᖃᕐᓗᑎᑦ ᐅᒡᕙᓘᕝᕙ ᓱᕋᐃᓗᑎᑦ.  ᒪᒥᐊᓇᖅ ᐃᓅᓯᕐᒥᒃ 

ᓱᕋᐃᓯᒪᓐᓂᕈᒪ, ᐊᐃᑦᑖ.  ᕼᐃᓖ 

ᓯᕗᒻᒧᐊᖃᑎᒌᖕᓂᖅ, ᓇᓗᓇᐃᖅᓯᖕᒪᑦ ᐱᐅᓂᖅᐹᒥᒃ ᐃᓕᓐᓂᐊᕐᕕᒃᐳᑦ ᐊᑑᑎᖃᖁᑉᓗᒍ 

ᐅᐱᒍᓱᖕᓂᕐᒥᒡᓗ ᑭᓯᐊᓂ ᐱᓕᕆᖃᑎᒌᒡᓗᑕ ᑕᒪᓐᓇ ᓴᖅᑭᑦᓱᓐᓇᕐᒪᑦ ᐃᓕᓐᓂᐊᖅᑎᖁᑎᕗᑦ 

ᐊᔪᙱᑦᑐᖁᒍᑉᑎᒍ ᓯᕗᓂᒃᓴᖃᑦᑎᐊᖁᒍᑉᑎᒍ. 

ᓗᐃ ᐊᖓᓕᒃ ᐅᓂᒃᑳᖅᑐᖅ:  

ᕿᒧᒃᓯᖅᑕᖅᑎᓪᓗᒋᙴᖅ ᐃᐱᐅᑕᐃᑦ ᖃᒧᑏᖕᓂᑦ ᕿᒻᒥᑦ ᐊᓄᐃᓄᑦ, ᕿᑐᕐᖓᐅᓂᒐᒐᐅᓚᐅᕐᒪᑕ 

ᐊᕐᕕᐊᕐᒥᐅᓄᑦ.  ᓲᕐᓗ ᓄᑕᖅᑭᐅᓕᕌᖓᒥᒃ ᕿᑐᕐᖏᐅᓂᕋᔪᖕᒪᑕ.  ᐃᓚᒌᑦ ᐃᓚᒌᑦᓯᐊᕐᓂᐊᖅᐸᑕ 



ᐃᒃᐱᒋᑐᕋᐅᑦᓯᐊᕆᐊᓖᑦ ᓄᑕᖅᑲᑦ, ᐊᖓᔪᖅᑳᑦ ᐃᓚᒋᖕᓗ.  ᓯᕗᓕᕆᓚᐅᖅᑕᑉᑎᓐᓂᒃ ᓴᒃᑯᐃᓂᖅ 

ᐊᔪᓪᓚᕆᒃᑐᒍᑦ, ᑭᖑᕚᑉᑎᓐᓄᑦ ᐊᒃᑐᐃᓯᒪᐃᓐᓇᕐᓂᐊᑦ. 

ᓯᕗᓕᑉᑕ ᑭᖑᕚᖏᓐᓄᑦ ᐊᒃᑐᐃᓂᖓ ᑭᐱᓂᖅ ᐊᔪᓪᓚᕆᒃᑕᕗᑦ.  ᑭᓇᐅᓃᑦ, ᓇᑭᖖᒫᕐᖔᖅᐲᑦ 

ᐱᒻᒪᕆᒃ.  ᖃᐅᔨᒪᔭᕆᐊᖃᑐᒍᑦ ᓇᑭᙶᕐᒪᖔᑉᑕ, ᐅᓂᒃᑳᕐᕕᐅᔪᒪᙱᒃᑲᓗᐊᕈᑉᑕ ᐋᓐᓂᕐᓇᓗᐊᕐᒪᑕ, 

ᐅᕝᕙᓘᕙ ᑲᙳᓇᓗᐊᕐᒪᑕ ᐅᓂᒃᑲᐅᓯᖏᑦ ᑐᓴᐅᒪᔭᕆᐊᖃᖅᑕᕗᑦ, ᑭᖑᕙᓗᐊᙱᓐᓂᕈᑉᑕ. 

ᐃᒻᒪᖄ ᐃᓕᓐᓂᐊᕐᓂᓕᕆᓂᖅ ᐃᓕᓐᓂᐊᖅᑎᑦᓯᓂᖅ ᐊᓯᔾᔨᕆᐊᖃᓕᖅᑐᖅ ᐅᕙᑉᑎᓐᓂᒃ 

ᐃᒃᐱᒍᓱᑦᓯᐊᕐᓂᖅᓴᐅᓕᕐᓗᓂ ᓇᑭᙶᕐᓂᕗᑦ ᖃᐅᔨᒪᔭᐅᒃᑲᓐᓂᖁᑉᓗᒍ. 

ᐃᓕᓐᓂᐊᕐᓂᐅᑉ ᒥᒃᓵᓄᑦ ᐃᓗᖏᖅᑐᕐᓇᖅᓯᔪᖅ.  ᐱᓕᕆᖃᑎᒌᒃᑯᑉᑕ ᐋᔨᖃᑎᒌᒡᓗᑕ 

ᑭᓯᐊᓐᓂᓪᓚᐅᓕᖅᑰᖅᑐᖅ ᐋᖅᑭᖁᔨᓐᓂᕈᑉᑕ.  ᐃᑲᔪᖅᑎᒌᓪᓗᑕ ᑭᓯᐊᓂ. 

ᐱᓕᕆᖃᑎᒌᑦᓯᐊᕈᑉᑕ ᓯᕗᒻᒧᐊᑦᓯᐊᕈᓐᓇᖅᑐᒍᑦ. 

ᓯᕗᓕᐅᖅᑎᖃᕆᐊᖃᓕᖅᑐᒍᑦ ᓂᕆᐅᖕᓂᖃᑦᓯᐊᖅᑐᓂᒃ ᐋᖅᑮᒋᐊᕈᓐᓇᖅᑐᓂᒃ 

ᐊᑕᐅᓯᐅᖃᑎᒌᒃᑐᓂᒃ ᑕᐅᑐᖅᑯᖃᑎᒌᒃᑐᓂᒃ. 

 ᓯᕗᓕᐅᖅᑎᒋᔭᕗᑦ ᑕᐅᑦᑐᖅᑲᕆᐊᓕ ᓴᙱᔫᓗᓂ, ᐃᖕᒥᓂᒃ ᐅᒃᐱᕆᓗᓂ, ᐱᔫᒥᓴᐃᔪᓐᓇᕐᓗᓂ, 

ᓂᕆᐅᖕᓂᖃᑦᓯᐊᕐᓗᓂ ᐃᑲᔪᖅᑎᓂ ᓯᕗᒻᒧᐊᖃᑎᒋᓗᓂᒋᑦ. 

ᓯᕗᓕᐅᖅᑎᑦᓯᐊᖑᒍᓂ ᑕᓯᐅᑦᓯᐊᕐᓂᐊᖅᑕᖏᑦ ᐱᓕᕆᖃᑎᓂ. 

ᐃᓕᓐᓂᐊᖅᑐᓕᕆᒥᖅ ᐃᓄᖕᓂᒃ ᓯᕗᓕᐅᖅᑎᖃᒃᑲᓐᓂᕆᐊᖃᓕᖅᑐᖅ.  ᐃᓄᐃᑦ ᐊᔪᙱᑦᑐᑦ 

ᐃᑲᔪᕆᐊᖃᓕᖅᑕᕗᑦ ᓯᕗᒧᐊᑦᓯᐊᕐᓂᐊᕈᑉᑕ ᓯᕗᓕᐅᖅᑎᒋᔭᕗᑦ ᑲᔪᓯᑦᓯᐊᕈᓐᓇᖁᑉᓗᒋᑦ.  

ᓯᕗᓕᐅᖅᑎᐅᒍᕕᑦ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑐᓕᕆᓂᕐᓂ ᐱᔪᓐᓇᕐᓂᓗᒃᑖᕐᓄᑦ ᐱᓕᕆᒋᑦ 

ᐃᓱᒪᓕᐅᖃᑎᒋᔭᑎᑦ ᐃᑲᔪᖅᑎᒋᓗᒋᑦ ᐃᓕᖕᓂᒃ ᐃᑲᔪᖅᑐᐃᑦᓯᐊᕐᓂᐊᖅᑐᑦ.  ᓯᕗᓕᐅᖅᑎᑦᓯᐊᑦ 

ᓴᐱᓕᑐᐃᓐᓇᖅᐸᙱᑦᑐᑦ, ᐃᓱᒪᒃᓴᖅᓯᐅᕈᓐᓇᖅᑐᑦ, ᖃᓄᐃᓕᐅᕐᓂᐊᓕᖅᐳᖓᓕ, 

ᖃᓄᐃᓕᐅᕐᓂᐊᓕᖅᐱᑕᓕ? 

 ᐃᑲᔪᖅᑐᐃᔭᕆᐊᖃᖅᑐᒍᑦ ᐃᓕᑕᖅᓯᔪᓐᓇᖅᑯᑉᓗᒋᑦ ᓇᑭᙶᕐᒪᖔᑖ ᑭᓇᐅᖕᒪᖔᑖ ᐃᓄᐃᑦ 

ᖃᐅᔨᒪᔭᖏᑦ ᐊᑐᕐᓗᒋᑦ ᐃᓕᓐᓂᐊᕐᓂᐅᑉ ᐃᓚᒋᒻᒪᕆᓕᕐᓗᒋᑦ, ᐃᓕᓐᓂᐊᕈᑕᐅᓕᕐᓗᑎᒃ. 

ᐅᖃᓕᒪᖅᑕᖅᓯᒪᒐᒪ ᐃᓄᐃᑦ ᐃᓕᓐᓂᐊᖅᑎᑦᓯᔨ ᓯᕗᒻᒧᐊᑦᓯᐊᖅᑑᓪᓗᐊᕆᐊᖃᕐᒪᑕ, ᐱᕈᐃᓗᑎᒃ 

ᐃᓅᖃᑎᒌᖕᓂᕐᒥᒃ ᐊᒻᒪ ᐃᓕᓐᓂᐊᖅᑎᑦᓯᔨᑦᓯᐊᖑᓂᖅᐹᖑᓗᑎᒃ, ᐃᖕᒥᓂᒃ ᐅᐱᒋᓗᑎᒃ 

ᐅᒃᐱᕆᓗᑎᒃ ᐋᖅᑭᒋᐊᕐᕕᖃᐃᓐᓇᕐᓗᑎᒃ.  ᐃᑲᔪᖅᑐᒐᐅᑦᓯᐊᕈᕕᑦ ᐃᓱᒪᑕᕐᓄᑦ 

ᓯᕗᒻᒧᐊᓕᐊᓂᒃᐳᑎᑦ. 



 ᐃᓄᐃᑦ ᑎᑭᑕᐅᒐᒥᒃ ᐃᓅᙱᑦᑐᓄᑦ ᐃᓅᓯᖏᑦ ᐊᔅᓯᔾᔪᐊᖅᑎᑕᐅᕙᓪᓕᐊᓕᖅᑎᓪᓗᒋᑦ, 

ᓯᕗᓕᐅᖅᑎᒋᔭᐅᓚᐅᖅᑐᑦ ᐃᓄᐃᑦ ᓂᐱᖃᕈᓐᓃᖅᑎᑕᐅᓚᐅᕐᒪᑕ.  ᐊᖓᔪᖅᑳᕗᑦ ᐅᒃᐱᕈᓱᓚᐅᕐᒪᑕ 

ᐃᓕᓐᓂᐊᕐᕕᖕᓂ ᐃᓄᙳᐃᔭᐅᓂᐊᕋᑉᑕ.  ᓱᓇᐅᕝᕙᓕ ᐃᓅᓯᖅᐳᑦ ᓄᖑᑎᑕᐅᓇᓱᒃᑑᓐᓂᖅ.  

ᑭᓇᐅᓂᖅᐳᑦ ᐊᑑᑎᖃᕈᓐᓃᖅᑎᑕᐅᓇᓱᖕᓂᖅᖢᓂ. 

ᑕᐃᒪᐃᑕᐅᓚᐅᖅᑎᓪᓗᑕ ᖃᓄᕐᓕᖅ ᓯᕗᒻᒧᐊᒐᓱᓕᖅᑕ? 

ᒪᒃᑯᒃᑐᖁᑎᕗᑦ ᓂᑉᓕᐊᖕᒪᑕ ᐅᖃᖅᓯᒪᕗᑦ ᓇᑭᙶᕐᒪᖔᑖᒍᖅᒃ ᖃᐅᔨᒪᔭᕆᐊᖃᒻᒪᕆᒃᐳᑦ. 

ᐳᔫᑦ ᑯᓱᒐᖅ, ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᑉ ᑐᒡᓕᕆᓕᖅᑕᖓ ᐅᖃᖅᓯᒪᕗᖅ ᖁᑦᑎᖕᓂᖅᓴᓂ 

ᐃᓕᓐᓂᐊᖅᑎᑦᓯᑉᓗᓂ: 

ᒪᒃᑯᒃᑐᑦ ᑭᓇᐅᓂᕐᒥᒃ ᖃᐅᔨᒪᙱᒃᑳᖓᒥᒃ ᐃᓱᒫᓗᑎᖃᖅᐳᑦ ᑭᓇᐅᒐᓗᐊᕐᒪᖔᕐᒦᒃ, ᑭᓇᐅᓂᕐᒥᓂᒃ 

ᑐᑭᓯᓇᓱᓕᖅᖢᑎᒃ.  ᐃᓄᐃᑦ ᐅᖃᐅᓯᖓ, ᐃᓄᐃᑦ ᐅᓂᒃᑲᐅᓯᖏᑦ ᓇᑭᙶᕐᓂᖏᑦ, 

ᐃᓱᒫᓘᑎᒋᙱᓐᓂᖅᓴᐅᓇᔭᖅᑕᖓᑦ ᐃᓕᓐᓂᐊᖅᓯᒪᒍᓂᔾᔪᖅ, ᖃᐅᔨᒪᓕᐊᓂᒃᑲᔭᕐᒪᑕ 

ᑭᓇᐅᓂᕐᒥᓂᒃ.  ᓯᕗᒻᒧᐊᑦᓯᐊᕈᓐᓇᕐᓂᖅᓴᐅᓇᔭᕐᒪᑕ ᓯᕗᓂᒃᓴᒥᓄᓪᓗ 

ᓂᕆᐅᖕᓂᖃᑦᓯᐊᕐᓂᖅᓴᐅᓗᑎᒃ. 

ᐃᓕᓐᓂᐊᕐᓂᖅ ᑐᙵᕕᓕᐅᑦᓯᐊᕈᓐᓇᓪᓚᕆᒃᑐᖅ ᒪᒃᑯᒃᑐᖁᑎᑉᑎᓐᓄᑦ ᐃᓄᐃᑦ ᐅᒃᐱᕆᔭᐃ 

ᐃᓕᖅᑯᓯᖏᓪᓗ ᐃᓕᓐᓂᐊᕈᑎᓃᐸᑕ, ᖁᕕᐊᓇᖅ ᐃᓚᐃᓯᒍᑦ ᑕᒪᓐᓇ ᑲᔪᓯᑎᑕᓯ ᐊᑐᖅᑕᓯ. 

ᐃᒃᐱᒋᒃᑲᓐᓂᕋᔭᕈᑉᑕ ᐃᓄᖕᓂᒃ ᐃᓖᓐᓂᐊᖅᑎᑦᓯᒐᑉᑕ ᐃᒃᐱᖕᓂᐊᔪᓂᒃ, ᐃᒃᐱᒋᔭᐅᒃᑲᓐᓂᕐᓗᑎᒃ 

ᐃᓕᓐᓂᐊᖅᑐᖁᑎᕗᑦ, ᐊᖓᔪᖅᑳᑦ ᓄᓇᓕᖓᓪᓗ ᐃᓚᐅᑎᑕᐅᓗᓂ ᐱᓕᕆᖃᑎᒌᒡᓗᓂ 

ᐱᕚᓪᓕᕈᑎᓪᓚᕆᐅᖕᒪᑦ ᖃᐅᔨᒪᔭᕗᑦ.  ᓄᑕᖅᑲᑦ, ᐅᕙᒍᓪᓘᓐᓂᑦ ᐃᓕᑦᑎᔪᓐᓇᖏᓐᓇᑉᑕ 

ᐱᐅᒋᑦᑕᑉᑎᓐᓂᑦ.  ᓲᕐᓗ ᐱᕐᕋᕆᐅᕈᐊᕋᒪᑦ ᓯᑕᒪᓂᒃ, ᐃᓕᓐᓂᐊᖅᑎᑦᓯᔨᒐ ᐅᖃᑐᐃᓐᓇᖅᑐᖅ, ᐅᐊ 

ᐊᓇᓐᓇᐃᑦ ᓱᓇᓗᒃᑖᓂᒃ ᐊᔪᕐᙱᒃᑲᓗᐊᕐᒪᑦ, ᐊᔪᖅᐱᑦ?  ᐱᕐᕋᔪᓯᙱᑕᐃᓐᓇᖅᐳᖓ, ᐸᓂᖕᒪ 

ᐱᕐᕋᕈᑎᕙᒃᐹᖓ. 

ᐃᓄᐃᑦ ᐃᓕᖅᑯᓯᖓᑕ ᑐᙵᕕᐊ: ᑐᙵᓇᕐᓂᒃ ᓴᙱᔫᖕᒪᑦ.  ᑐᑭᖃᕐᒪᑦ ᑐᙵᕕᖃᑦᓯᐊᕐᓂᕐᒥᒃ. 

ᑐᙵᓇᕐᓂᖅ ᑐᑭᑲᕐᒪᑦ ᒪᑐᐃᖓᓂᖅ, ᐃᓚᐅᑎᑦᓯᓂᖅ, ᐃᓕᕋᓇᙱᓐᓂᖅ, ᑖᒻᓇ ᓴᖅᑭᐅᒪᔭᕆᐊᓕᒃ 

ᐃᓕᓐᓂᐊᕐᕕᖕᓂ ᖃᓄᐃᓕᐅᕐᓂᓗᒃᑖᖏᓐᓂ.  ᓲᕐᓗ ᐃᓐᓇᕐᓂᒃ ᐅᑉᓗᕈᒥᑕᖅᑎᑦᓯᓂᖅ ᑕᖅᑭᑕᒫᑦ 

ᖁᕕᐊᓱᖃᑎᒋᓗᒋᑦ ᑐᙵᓵᕐᓗᒋᑦ. 

ᐃᓚᐅᑎᑦᓯᓂᕐᒥᒃ ᑐᑭᓯᔭᐅᓇᔭᕐᒪᑦ ᐱᔫᒥᓴᐅᑕᐅᓗᓂ ᐃᓕᓐᓂᐊᕐᕕᒃᐳᑦ ᑭᒃᑯᓘᒃᑖᓂᒃ ᑐᙵᓵᕆᔪᖅ. 

ᐃᓕᓐᓂᐊᖅᑎᑦᓯᔩᑦ ᑕᒪᑐᒥᖓ ᐊᒃᓱᕉᑎᓖᑦ ᑐᙵᓱᒃᑎᑦᓯᑦᓯᐊᓲᑦ. 



ᐃᓕᓐᓂᐊᖅᑎᑦᓯᔨ ᓄᓂᐊ ᖃᓈᑦᓯᐊᖅ ᐊᓄᐄ, ᐅᖃᓚᐅᖅᓯᒪᖕᒪᑦ: 

 “ᑐᙵᓱᒃᑎᑦᓯᓂᖅ ᐱᔪᓐᓇᕐᓂᕐᒥᒃ ᓴᖅᑮᕗᖅ ᐱᔪᒥᓱᓕᖅᑎᑦᓯᑉᓗᓂᓗ ᐃᓕᓐᓂᐊᖅᑎᓂᒃ 

ᐃᓕᑦᓯᔪᒪᒃᑲᓐᓂᕐᓂᕐᒥᒃ, ᐃᑲᔪᖅᑎᒌᖕᓂᕐᒥᒃ, ᐃᖕᒥᓂᒡᓗ ᐃᒃᐱᒋᑦᓯᐊᕐᓂᕐᒥᒃ, ᐊᑑᑎᖃᕐᓂᕐᒥᒡᓗ.” 

ᐃᓅᑉᓗᑕ ᐱᔪᒪᓂᖅᐹᕗᑦ ᐅᕙᑉᑎᓐᓂᒃ ᐊᔪᙱᓐᓇᑉᑕ ᐃᓅᓯᑉᑎᓐᓂᒃ ᐊᐅᓚᑦᓯᔪᓐᓇᖅᑐᒍᑦ. 

ᖃᓄᕐᓕ ᓯᕗᒻᒧᐊᑦᓯᐊᕈᓐᓇᖅᐱᑕ ᐃᓕᓐᓂᐊᕐᓂᐅᑉ ᒥᒃᓵᓄᑦ ᓂᕆᐅᖕᓂᖅᐳᑦ ᑎᑭᐅᑎᔪᓐᓇᖁᑉᓗᒍ? 

ᐃᓕᑉᓯ, ᐃᓕᓐᓂᐊᖅᑎᑦᓯᔨᐅᔪᓯᒍᑦ, ᐃᓕᓐᓂᐊᖅᓯᒪᒐᑉᓯ ᐃᓕᓐᓂᐊᖅᑎᑦᓯᓂᕐᒥᒃ 

ᖃᐅᔨᒪᓂᖅᐹᖑᖃᑕᐅᕗᓯ ᑕᒪᓐᓇ ᓴᖅᑭᑎᑦᓯᐊᕈᓐᓇᕋᑉᓯᐅᒃ. 

 ᐃᓕᓐᓂᐊᖅᑎᑕᑯᓗᒃᓯ ᐃᒃᐱᒋᑦᓯᐊᕈᑉᓯᐅᒃ, ᓇᑭᙶᕐᒪᖔᑖ, ᖃᓄᕐᓗ ᐃᑲᔪᕆᐊᖃᕐᒪᖔᑖ, 

ᓯᓚᑐᓂᓯ ᐊᑐᕐᓗᒋᑦ, ᐱᔫᒥᓴᐃᓗᓯ ᓄᑕᖅᑲᓂᒃ, ᓂᕆᐅᖕᓂᖃᓕᖅᑎᓪᓗᒋᑦ ᓵᓚᖃᖅᑎᑦᑑᓪᓗᐊᖅᑕᓯ 

ᐊᓂᒍᐃᓗᑎᒃ ᐃᒃᐱᒋᔭᐅᓂᕐᒥᓂᒃ ᓇᓗᓇᐃᕐᕕᒋᓯᓚᔭᕆᐊᖃᕋᑉᑎᒍ. 

ᐅᔾᔨᖅᑐᑦᓯᐊᕈᑉᑕ ᑐᓵᓗᒋᓪᓗ ᐃᒃᐱᒋᓗᒋᓪᓗ ᐃᓕᓐᓂᐊᖅᑐᖁᑎᕗᑦ ᐱᕚᓪᓕᖅᑎᑦᓯᔪᓐᓇᖅᑐᒍᑦ. 

ᐅᒃᐱᕆᔭᐅᓕᕐᓗᑎᑦ ᑐᑭᓯᐊᓕᕈᖕᓂᓗ ᐃᓅᓯᖏᑦ ᖃᓄᐃᒻᒪᖔᑖ ᐃᑲᔪᕐᓂᖃᕐᔪᐊᕈᓐᓇᖅᑐᑎᑦ. 

ᐅᖃᐅᑦᓯᑎᑦ ᓴᙱᓂᖃᕐᔪᐊᕐᒪᑕ-ᖃᒡᕙᖅᑎᕆᔪᓐᓇᖅᑐᑦ ᓂᕆᐅᖕᓂᖃᓕᖅᑎᑦᓯᓗᑎᒃ 

ᓴᐱᕐᓇᖅᓯᒐᓗᐊᖅᑎᓪᓗᒍ.  ᔫᓯ, ᐅᐃᒋᓚᐅᖅᑕᕋ ᐃᓅᔪᓐᓃᖅᓯᒪᓕᖅᑎᓪᓗᒍ, ᒪᕐᕉᒃ ᐃᕐᖑᑖᒃᑲᒃ 

ᐃᓕᓐᓂᐊᕐᕕᐊᖓᓐᓂ ᕿᒃᓵᒃᑐᑦ ᑲᑎᑎᑕᐅᖃᑦᑕᓚᐅᕐᒪᑕ ᐃᓚᐃᖅᓯᒪᔪᑦ.  ᐃᕐᖑᑕᒃᑲ 

ᐃᑲᔪᖅᑕᐅᕐᔪᐊᖅᓯᒪᖕᒪᑎᒃ ᐅᖃᐅᓯᖃᕈᓐᓇᖅᑕᑎᑕᐅᖕᒪᑕ ᐃᒃᐱᒋᔭᐅᒐᒥᒃ ᑐᑭᓯᐊᔭᐅᒐᒥᒃ 

ᐃᑲᔪᖅᑕᐅᑉᓗᑎᒃ ᑐᙵᓇᖅᑐᒥ.  ᐅᑭᐅᑦ 7 ᐊᓂᒍᖅᓯᒪᓕᖅᑐᑦ ᐊᑖᑕᓯᐊᖏᓚᐅᖅᓯᒪᖕᒪᑕ, 

ᐅᖃᐅᓯᖃᕈᓐᓇᖅᑐᑦ ᐃᒃᐱᒋᔭᐅᓂᐊᕋᒥᒃ ᓂᐱᖃᖅᑎᑕᐅᓂᒐᒥᒃ ᖃᐅᔨᒪᒐᒥᒃ. 

 ᖁᕕᐊᓱᖃᑏᒍᓐᓇᕈᑉᑕᓗ ᐃᓕᓐᓂᐊᕐᕕᖕᓂ ᐊᑕᐅᓯᐅᖃᑎᒌᖕᓗᑕ ᑕᑯᒃᓴᐅᑎᑦᓯᖕᒥᔪᖅ. 

ᐃᓚᐅᖃᑕᐅᑎᑕᐅᒐᒥᒃ ᐃᒃᐱᒋᓂᐊᖅᑕᖓᑦ. 

 ᐱᒻᒪᕆᐅᖃᑕᐅᖕᒥᖕᒪᑦ ᐃᓕᓐᓂᐊᖃᑎᒥᖕᓄᑦ ᐃᒃᐱᒋᔭᐅᓂᖓᑦ, ᐃᓕᓐᓂᐊᑦᓯᐊᕐᓂᖅᓴᐅᑉᓗᑎᒃ 

ᐃᓕᓐᓂᐊᖃᑎᒥᖕᓂᒃ ᐃᑲᔪᑦᓯᐊᕈᓐᓇᕐᓂᖅᓴᐅᖕᒪᑕᑦᑕᐅᖅ ᐃᑲᔪᖅᑎᒌᒍᓐᓇᓂᖅᓴᐅᓕᖅᖢᑎᒃ. 

 ᐊᒃᓱᕈᕐᓇᕋᓗᐊᖅᑎᓪᒍ ᐃᓕᓐᓂᐊᖅᑐᓂ ᑐᑭᓯᐅᒪᑐᐊᕈᑎᒃ ᐃᑲᔪᖅᑎᒃᓴᖅᑕᖃᕐᒪᑦ 

ᐊᓂᒎᑎᓂᐊᕐᒥᔪᑦ ᐃᓕᓐᓂᐊᕈᑎᒥᓂᒃ ᐱᓕᕆᔭᕆᐊᖃᕐᒪᑕ ᐊᔪᕐᓇᕋᓗᐊᖅᑎᓪᒍ ᐃᑲᔪᖅᑎᒌᒃᑯᑎᒃ 

ᐱᐊᓂᒍᓐᓇᖅᑐᑦ. 

ᐃᓚᐃᓯᒍᑦ ᐃᖅᑲᐅᒪᔪᒃᓴᐅᕗᓯ ᐊᖏᕐᕋᕆᔭᐅᔪᓄᑦ ᐅᒡᓚᕋᖅᐸᓚᐅᖅᓯᒪᑉᑕ.  

ᐃᑲᔫᑎᖃᕐᔪᐊᖅᓯᒪᖕᒪᑦ ᐅᒡᓚᕋᖅᑐᓂ ᐃᓕᓐᓂᐊᖅᑎᑕᑉᑕ ᐅᕙᒍᐊᓂᒃ ᑕᑯᓚᐅᖅᑐᓂ 



ᑐᑭᓯᐊᓕᒃᑲᓐᓂᕐᓇᕐᒪᑦ.  ᖃᓄᐃᒋᔭᐅᕙᓚᐅᙱᒻᒪᑦ ᑐᓴᐅᒪᑎᑉᐸᒌᔪᓚᐅᕋᑉᑎᒍ, ᑐᙵᓵᒐᐅᑉᓗᑕᓗ 

ᖁᕕᐊᒋᔭᐅᕙᓚᐅᕋᑉᑕ ᑭᒃᑯᓐᓂᒃ ᓄᑕᕋᐃ ᐃᓕᓐᓂᐊᖅᑎᑦᓯᔨᖃᕐᓂᐊᕐᒪᖔᑕ ᖃᐅᔨᒪᓕᕌᖓᒥᒃ. 

ᐅᓂᒃᑳᑦᓯᐊᕈᓐᓇᖅᖢᑕᓗ ᐃᓕᓐᓂᐊᖅᑎᑦᓯᔨᒋᔭᐅᓂᐊᕋᑉᑕ ᓄᑕᕋᐃᓄᑦ.  ᖃᐅᔨᒪᑎᖦᖢᒋᓪᓗ 

ᖃᖓᑐᐃᓐᓇᖅ ᐊᐱᖅᓱᕈᓐᓇᕐᒪᑕ ᑐᙵᓱᖁᑉᓗᒋᑦ.  ᑐᓴᐅᒪᑎᑦᓯᐊᕈᓐᓇᓚᐅᕋᑉᑎᒍ ᓱᓇᓂᒡᓗ 

ᐃᓕᓐᓂᐊᕐᓂᐊᕐᒪᖔᑖ. 

ᓗᐃ ᐊᖓᓕᒃ ᐊᐱᕆᔭᐅᒐᒥ ᖃᓄᐃᑦᑐᒥᒡᓕ ᐃᓕᓐᓂᐊᕐᕕᖃᖁᔨᓇᔭᕐᒪᖔᑦ: ᐃᓅᓯᕐᒥᒎᖅ 

ᐃᓕᓐᓂᐊᕕᐅᔪᓐᓇᖅᑐᒥᒃ, ᓲᕐᓗ ᐃᓚᒌᖕᓂᖅᑎᑐᑦ.  ᐃᓄᙳᐃᔭᐅᓗᑎᒃ. 

ᒐᕙᒪᑐᖃᒃᑯᑦ ᐅᒡᒍᐊᓂᕋᓚᐅᖅᓯᒪᖕᒪᑕ ᐃᓕᓐᓂᐊᕆᐊᑎᑕᐅᕙᓚᐅᖅᓯᒪᔪᓄᑦ, Prime Minister 

Harper, ᐅᖃᓚᐅᖅᓯᒪᖕᒪᑦ, “ᐊᒃᓱᕈᕐᓇᕐᔪᐊᕋᓗᐊᖅᑎᓪᓗᒍ ᐱᔪᓐᓇᕐᓂᖅᑖᖅᑎᑕᐅᓯᒪᖕᒪᑕ 

ᐊᒥᓱᒻᒪᕇᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᑦ ᓂᑉᓕᖅᑑᓪᓗᐊᓕᕐᒪᑕ, 

ᐱᑦᓯᐊᖏᑕᐅᓐᓂᕆᓚᐅᖅᑕᒥᖕᓂᒃ ᐅᖃᐅᓯᖃᕈᓐᓇᖅᓯᑉᓗᑎᒃ, ᓇᓗᓇᐃᖅᓯᔪᑦ ᑕᒪᓐᓇ 

ᓴᐱᓕᔪᐃᑦᑑᓐᓂᖓᓐᓄᑦ ᓴᙱᓂᖓᓐᓄᓗ ᐃᓄᐃᑦ.” 

ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᒐᑉᑕ ᐃᓅᓂᖅᐳᑦ ᓄᖑᑎᖅᑕᐅᓇᓱᒃᖢᓂ ᓴᕆᒪᓇᖅ ᐃᓄᐃᑦ 

ᓴᐱᓕᕈᐃᑦᑑᓂᖏᓐᓄᑦ ᑭᓯᐊᓂ ᐃᒡᕕᓪᓗ ᐅᕙᖓᓗ ᐅᑉᓗᒥ ᑕᒡᕙᓃᓐᓇᒻᓄᒃ.  

ᓴᐱᓕᒥᐊᓚᐅᕐᓂᖅᐸᑕ ᐊᔪᒥᐊᕐᓗᑎᒃ ᑕᒡᕙᓃᑲᓰᒐᔭᙱᑦᑐᒍᒃ.  ᐃᓕᓐᓂᐊᕆᐊᓚᐅᖅᓯᒪᒐᒪ 14ᓂᒃ 

ᐅᑭᐅᖃᖅᖢᖓ.  ᐃᓅᓂᖅᐳᑦ ᐅᒃᐱᕆᔪᓐᓃᖅᑎᑕᐅᓂᓗᓪᓚᕆᒃᖢᓂ.  ᐅᐊ, ᑭᓇᐅᓐᒪᖔᕐᒫ 

ᐃᓱᒫᓗᓪᓚᕆᒃᓯᒪᒐᒪ ᓱᓇᐅᙱᑦᑐᑎᑐᑦ.  ᐅᑎᖅᑎᓚᐅᕐᓚᕗᑦ ᓴᐱᓕᔪᐃᑦᑑᓂᖅᐳᑦ 

ᐊᓐᓇᒃᑐᕈᓐᓇᕐᓂᖅᐳᑦ, ᐊᓯᔾᔨᕆᐊᖃᕐᔪᐊᖅᐸᑦ ᐃᓕᓐᓂᐊᕐᓂᖅ ᑐᙵᓱᒃᑎᓚᐅᕐᓚᕗᑦ.  ᐃᓕᑉᓯ 

ᐊᔪᙱᑦᓯᐊᖅᑐᓯ ᓴᕆᒪᓇᖅᑐᓯ ᐱᓕᕆᐊᖃᖅᑐᓯ ᐊᔪᕐᓇᕐᓂᖅᐹᖑᖃᑕᐅᔪᒥᒃ, ᑭᓯᐊᓂ 

ᑲᔪᓰᓐᓇᖅᑐᓯ ᓄᑦᑕᖅᑲᕗᑦ ᓄᓇᕗᒥ ᐱᔾᔪᑎᒋᑉᓗᒋᑦ.  ᑕᓯᐅᖅᑐᓯ ᓯᕗᒻᒧᐊᒍᔾᔨᔪᓯ 

ᐃᓕᓐᓂᐊᖅᑐᖁᑎᑉᑎᓐᓂᒃ. ᓯᕗᓂᒃᓴᖃᑦᓯᐊᖁᔨᒧᑦ.  ᖁᔭᓐᓇᒦᒃ!! ᓂᐱᖃᖃᑕᐅᒋᑦ. 

ᐊᑭᕋᖅᑑᑎᑐᐃᓐᓇᕈᓐᓃᓚᐅᖅᑕ.  ᐃᑲᔪᖅᑎᒌᒡᓗᑕ ᑭᓯᐊᓂᐅᓕᒃ ᐅᑉᓗᒥ ᓯᕗᒻᒧᐊᑦᓯᐊᕈᐊᕈᑉᑕ. 

ᐊᑕᐅᓯᐅᖃᑎᒌᑦᓯᐊᓚᐅᖅᑕ. 

ᐃᓕᑕᕆᔪᒪᔭᑉᓯ ᐃᓕᓐᓂᐊᖅᑎᑦᓯᔨᐅᔪᓯ ᐅᑉᓗᒥ.  ᐃᒃᐱᒋᔭᐅᔪᑎᑦ ᖁᕕᐊᒋᔭᐅᔪᑎᑦ 

ᐃᓕᓐᓂᐊᖅᑎᑕᕐᓄᑦ, ᐊᖓᔪᖅᑳᖏᓐᓄᑦ, ᐃᓚᐃᓄᑦ, ᓄᓇᑉᓯᓐᓂ ᓄᓇᕗᒥᐅᓄᓪᓗ. ᑕᒡᕗᖓ 

ᑲᑎᒪᔭᖅᑐᖅᓯᒪᔪᓯ ᐃᓚᓯ ᕿᒪᒃᖢᒋᑦ, ᖁᔭᒋᕙᖅᐳᑦ ᐃᓱᒪᖅᓱᑎᑕᐅᓚᐅᕋᕕᑦ 

ᑕᒡᕗᖓᕈᓐᓇᖁᑉᓗᑎᑦ,  ᖁᔭᒋᖕᒥᔭᒃᑲᑦᑕᐅᖅ ᐅᖓᓯᒃᑐᒥᓐᓈᖅᓯᒪᔪᑦ ᐃᓚᒥᓂᒃ ᕿᒪᐃᑉᓗᑎᒃ 

ᓄᓇᕗᒥ ᐃᓕᓐᓂᐊᖅᑎᓯᔭᖅᑐᖅᓯᒪᔪᑦ ᓄᑕᖅᑲᑉᑎᓐᓂᒃ, ᕿᑐᕐᖓᑉᑎᓐᓂᒃ. 



ᐃᓕᓐᓂᐊᖅᑎᑦᓯᔨᑦ ᐃᓄᒃᑐᑦ, ᖁᔭᒋᒻᒪᕆᒃᐸᑉᓯ ᓴᐱᓕᔪᐃᑦᑑᓂᑉᓯᓐᓄᑦ ᐊᔭᐅᖅᑐᐃᓂᕆᔭᑉᓯᓐᓄᑦ 

ᑲᔪᓯᑎᑦᓯᓂᑉᓯᓐᓄᑦ ᐃᓕᓐᓂᐊᖅᑎᑦᓯᓂᑉᓯᓐᓄᓪᓗ ᒪᒃᑯᒃᑐᖁᑎᑉᑎᓐᓂᒃ ᐅᖃᐅᓯᖅᐳᑦ ᐊᓯᐅᖁᓇᒍ.  

ᐊᑑᑎᖃᒻᒪᕆᒃᑲᑉᓯ ᐱᒻᒪᕆᐅᒐᑉᓯᓗ ᐃᓕᓐᓂᐊᕐᕕᖕᓂ.  ᐆᒪᑎᑦᓯᔨᐅᖃᑕᐅᒐᑉᓯ ᐅᖃᐅᓯᑉᑎᓐᓂᒃ 

ᐃᓕᖅᑯᓯᑉᑎᓐᓂᒡᓗ.  ᓴᐱᓕᖅᑕᐃᓕᒻᒪᕆᒋᑦᓯ, ᑲᔪᓯᑦᓯᐊᖁᕙᑉᓯ ᐅᖃᐅᓯᖅᐳᑦ ᐊᓯᐅᑐᐃᓐᓇᖁᓇᒍ, 

ᑭᖑᕚᖅᐳᑦ ᐅᖃᐅᓯᑉᑎᓐᓂᒃ ᑲᔪᓯᑎᑦᓯᑐᐃᓐᓇᖁᑉᓗᒋᑦ.  ᐃᓅᓂᖅᐳᑦ ᓴᕆᒪᓇᓪᓚᕆᒃᑐ 

ᐃᓕᓐᓂᐊᖅᑎᑕᑉᓯᓐᓄᑦ ᑐᓱᒋᔭᐅᒐᑉᓯ ᒪᓕᒐᒃᓴᑦᓯᐊᖑᑉᓗᓯᓗ.  ᐃᒻᒪᖄ ᐃᓕᓐᓂᐊᖅᑎᑦᓯᔪᑎᑦ 

ᓄᓇᕗᒥ ᓯᕗᓕᐅᖅᑎᒃᓴᒥᒃ, ᐃᓕᓐᓂᐊᖅᑎᑦᓯᔨᒃᓴᒥᒃ.  ᐃᓅᓰᑦ, ᐃᓕᓐᓂᐊᕈᑎᓕᐊᑎᑦ, ᐱᖅᑯᓰᑦ 

ᑲᒪᑦᓯᐊᔪᓃᑦ ᐃᓕᓐᓂᐊᖅᑎᑕᕐᓂᒃ ᐃᓅᓯᓗᒃᑖᖓᓄᑦ ᐊᒃᑐᐃᖕᒪᑦ.  ᐊᔭᐅᑐᐃᕗᖓ 

ᐱᓕᕆᖃᑎᒌᑦᓯᐊᓚᐅᖅᑕ ᐃᓄᐃᑦ ᐱᖅᑯᓯᖓᑦ, ᐅᖃᐅᓯᖓᑦ, ᖃᐅᔨᒪᓂᖓᑦ ᖃᐅᑕᒫᑦ 

ᐃᓕᓐᓂᐊᖅᑕᐅᖁᑉᓗᒍ.  ᑭᖑᕚᖅᐳᑦ ᓯᕗᓂᒃᓴᖃᑦᓯᐊᖁᑉᓗᒋᑦ ᓴᕆᒪᓱᒡᓗᑎᒃ ᐃᓅᓂᕐᒥᖕᓂᒃ 

ᐃᓅᖁᑉᓗᒋᑦ.  ᐆᒻᒪᒥᐅᓯᖅᓯᔪᓐᓇᕐᕕᑦ ᐃᓱᒻᒦᑉᓗᑎᓪᓗ ᐃᓅᓯᓗᒃᑖᖅ ᐃᓕᓐᓂᐊᕈᒪᓂᕐᒥᒃ. 

 ᑕᒪᓐᓇ ᓴᕆᒪᓲᑎᒋᕐᔪᐊᕈᓐᓇᖅᑕᐃᑦ.  ᐊᒃᑐᐃᓂᕆᔭᐃᑦ 

ᐱᐊᓂᒋᐊᕈᑎᒋᓗᒍ, ᓴᙱᔪᓂᒃ ᓯᕗᓕᐅᖅᑎᖃᑦᓯᐊᕐᓗᑕ ᐃᓕᓐᓂᐊᕐᓂᖅ ᐱᐅᓂᖅᐹᖑᖁᑉᓗᒍ 

ᓇᖕᒥᓂᕆᓗᒍᓗ.  ᓄᓇᖅᑲᑎᕗᑦ ᐃᑲᔪᖅᑎᒋᓗᒋᑦ ᓴᙱᒃᑎᒃᑲᓐᓂᖁᑉᓗᑕ ᓄᓇᕗᒥᐅᑎᒍᑦ.  

ᐱᔪᓐᓇᖅᑐᒍ ᖃᐅᔨᒪᒐᕕᑦ ᐃᓕᓐᓂᐊᕈᑎᑦᓯᐊᕙᖕᓂ ᖃᓄᕐᓗ ᐋᖅᑭᔪᓐᓇᕐᒪᖔᑉᑖ. 

 ᐃᓕᓐᓂᐊᖅᑎᕗᑦ ᓴᙱᔫᖁᒐᑉᑎᒍ ᐃᓅᓯᖃᑦᓯᐊᕐᓗᑎᒃ. 

ᐃᓄᙳᐃᓂᖅ ᐊᑐᓚᐅᕐᓚᕗᑦ.  ᐊᖓᔪᖅᑳᑦ ᐃᓄᙳᐃᔭᕆᐊᓕᐅᒐᓗᐃᑦ ᑭᓯᐊᓂ ᐃᓛᓐᓂ 

ᐃᓄᙳᐃᔨᐅᔭᕆᐊᖃᓕᖅᐸᒃᑲᕕᑦ. 

ᐃᓐᓇᖁᑎᕗᑦ ᐃᑲᔪᖅᑎᒋᓗᒋᑦ, ᑕᓯᐅᖅᑎᒋᓗᒋᑦ, ᓄᓇᖅᑲᑎᕗᓪᓗ ᐃᓚᐅᓗᑎᒃ 

ᐃᓕᓐᓂᐊᕐᕕᒋᓚᐅᕐᓚᕗᑦ. 

ᑐᙵᓱᒃᑎᓪᓚᕗᑦ ᐃᓕᓐᓂᐊᖅᑎᑕᕗᑦ ᓂᐱᖃᕈᓐᓇᖁᑉᓗᒋᑦ, ᐆᒻᒪᒥᐅᑕᐃᓂᒃ ᐃᓱᒪᒋᔭᐃᓂᒡᓗ. 

 Nelson ᑕᒍᕐᓈᖅ ᐅᖃᓚᐅᕐᒪᑦ:  ᓴᖅᑭᐅᒪᑎᑦᓯᐊᓚᐅᕐᓚᕗᑦ ᖃᐅᒻᔪᑎᑐᑦ ᐱᖅᑯᓯᕗᑦ ᐃᓅᓂᕗᑦ. 

 ᖁᔭᒋᒻᒪᕆᒃᐸᑉᓯ ᖃᓂᕐᕋᖅᑎᐅᒐᑉᓯ, ᐃᓕᓐᓂᐊᖅᑐᖁᑎᕗᑦ ᓯᕗᓂᒃᓴᖃᑦᓯᐊᖁᑉᓗᒋᑦ, 

ᐃᓕᓐᓂᐊᕈᒪᓂᖃᑦᓯᐊᕐᓗᑎᒃ, ᐃᖅᑲᐅᒪᓗᑎᑦ ᐃᓕᓐᓂᐊᖅᑎᑦᓯᔨᑦᓯᐊᕆᓂᖅᐹᕆᓚᐅᖅᑕᐃᑦ, ᓱᖕᒪᑦ? 

ᖃᓄᖅ ᖁᕕᐊᓇᖅᑎᓚᐅᖅᐸᐅᒃ?  ᓲᕐᓗ ᓄᓂᐊ ᖃᓈᑦᓯᐊᖅ ᐊᓄᐄ, ᐅᖃᓚᐅᓯᒪᖕᒪᑦ Liz Rose, 

ᐃᓕᓐᓂᐊᖅᑎᑦᓯᔨᑦᓯᐊᕆᓂᖅᐹᕆᓚᐅᕐᒪᒍ, ᐅᑉᓗᒥ ᓄᓂᐊ 

ᐃᓕᓐᓂᐊᖅᑎᑦᓯᔨᑦᓴᐅᓂᖅᐹᖑᖃᑕᐅᓕᖅᐳᖅ, ᖁᔭᓐᓇᒦᒃ Liz ᑐᓱᒋᔭᐅᓕᓚᐅᕐᓂᕐᒪᑦ 



ᑲᑐᔾᔨᓗᑕ ᖃᓂᕐᕋᖅᑎᐅᓗᑕ, ᓯᕗᓕᐅᖅᑏᑦ ᑕᒪᕐᒥᒃ ᐱᓕᕆᖃᑎᒌᒡᓗᑎᒃ ᐱᐅᓂᖅᐹᒥᒃ 

ᓴᖅᑭᑦᓯᔪᖕᓇᖅᑐᑦ ᐊᑕᐅᓯᐅᖃᑎᒌᒡᓗᑕ ᐃᑲᒧᕐᓗᓯᐅᒃ ᐃᓱᒪᓕᐅᖃᑕᐅᒋᑦᓯ  

ᖃᓂᕐᕋᖅᑎᐅᑦᓯᐊᖃᑎᒌᓚᐅᖅᑕ.         

ᖁᔭᓐᓇᒦᒻᒪᕆᐊᓗᒃ ᒪᑦᓇ 


